
சென்னை, ஜூலை 21–
மாற்றுத்திறனாளி சபரிவர்மன் 

படுக�ொலைக்கு வாய் திறக்காமல் 
முதல்வர் விஜய் தனது கள்ள மவு­
னத்தினால் மாற்றுத்திறனாளிக­
ளின் கடும் அதிருப்திக்கு உள்ளாகி 
இருக்கிறார். மாற்றுத்திறனாளிகள் 
நலத் துறையை கவனிக்கும் அருக­
தையை முதல்வர் விஜய் இழந்து 
விட்டார் என – கழக மாற்றுத்திறனா­
ளிகள் அணிச் செயலாளர் பேராசி­
ரியர் டி.எம்.என். தீபக் கண்டன 
ஆ ர்ப்பாட்டத்       தி ன்  ப � ோ து 
குறிப்பிட்டார்.

இந்நிகழ்வில் அவர் பேசியதா­
வது:

ஒரு ப�ோராட்டத்தை அறிவிக்க 
வேண்டும் என்று கூறிய சில மணி 
நேரங்களிலேயே, எங்களின் குர­
லாக இந்தக் கண்டன ஆர்ப்பாட்­
டத்தை ஏற்பாடு செய்து தந்த மாவட்­
டச்  செயலாளர் அண்ணன் 
சேகர்பாபு அவர்களுக்கு, தமிழகம் 
முழுவதும் வாழும் மாற்றுத்திறனா­
ளிகளின் சார்பாக எங்களது மன­
மார்ந்த நன்றியைத் தெரிவித்துக் 
க�ொள்கிற�ோம்.

“எங்களுக்காக யார் பேசுவார்­
கள்? எங்கள் வலியை யார் புரிந்து 
க�ொள்வார்கள்?” என்ற ஏக்கத்தோடு 
வாழும் ஆயிரக்கணக்கான மாற்­
றுத்திறனாளிகளின் இதயத்திலி­
ருந்து எழும் நன்றிதான் இது. எங்க­
ளது கண்ணீருக்கும், வலிக்கும், 
உரிமைக்கும் மதிப்பளித்து இன்று 
எங்களுடன் நிற்கும் உங்களுக்கு 
எங்கள் நன்றிகள் என்றும் உரித்தா­
னவை.

அதேப�ோல், “எனக்கு நேர­
மில்லை” என்று ச�ொல்லாமல், 
“நான் வருகிறேன்” என்று உடனடி­
யாக ஒப்புக்கொண்டு இந்தப் 
ப�ோராட்டத்திற்கு ஆதரவாக வந்த 
நமது நாடாளுமன்ற உறுப்பினர் 
திரு. கலாநிதி வீராசாமி அவர்க 
ளுக்கும் மாற்றுத்திறனாளிகளின் 
சார்பாக நன்றியைத் தெரிவித்துக் 
க�ொள்கிற�ோம்.

அன்புத் த�ோழர்களே,
சபரிவர்மன் என்ற மாற்றுத்திற­

னாளி அடித்துக் க�ொல்லப்பட்டார் 
என்ற செய்தி எங்களுக்கு ஒரு 
சாதாரண செய்தி அல்ல. அது எங்­
கள் ஒவ்வொருவரின் இதயத்தை­
யும் உலுக்கிய பேரதிர்ச்சி. இன்று 
சபரிவர்மன்; நாளை நம்மில் யாரா­
வது என்ற அச்சத்தை உருவாக்கிய 
சம்பவம் அது.

இந்த ஆர்ப்பாட்டம் ஒரே ஒரு 
மனிதருக்கான நீதி கேட்கும் 
ப�ோராட்டம் மட்டுமல்ல. இனி எந்த 
மாற்றுத்திறனாளிக்கும் அநீதி நடந்­
தாலும் அதை எதிர்த்து குரல் 
க�ொடுக்க ஒரு சக்தி இருக்கிறது 
என்பதை இந்த சமூகத்திற்கும், அர­
சுக்கும், அதிகார அமைப்புகளுக்­
கும்  உணர்த்தும்  வரலாற்றுப் 
ப�ோராட்டம்.
மனித நேயத்­தின் எழுச்சி!

இந்தியாவில் அங்கீகரிக்கப்­
பட்ட அரசியல் கட்சிகளில் மாற்றுத்­
தி ற னா  ளி க ளு க்கென     த னி 
அணியை உருவாக்கி, அரசியல் 
உரிமையையும் மரியாதையையும் 
வழங்கிய வரலாறு திராவிட முன்­
னேற்றக் கழகத்திற்கே உரியது. 
அந்த அணியில் இருக்கும் நாங்­
கள், எங்கள் சக�ோதரர் ஒருவரின் 
உயிர் பறிக்கப்பட்டப�ோது அமைதி­
யாக இருக்க முடியாது.

இ ன் று  இ ங் கு  நீ ல கி ரி  
யிலிருந்து, கடலூரிலிருந்து, தமிழ­
கத்தின் பல்வேறு மாவட்டங்களிலி­
ருந்து, உடல் வலியையும், பயண 
சிரமங்களையும் ப�ொருட்படுத்தா­
மல் ஏராளமான மாற்றுத்திறனாளி­
கள் ஒன்று கூடியுள்ளனர். இது ஒரு 
கூட்டமல்ல; இது மனிதநேயத்தின் 
எழுச்சி.

எங்களால் வேகமாக நடக்க முடி­
யாமல் இருக்கலாம். சிலரால் பேச 
முடியாமல் இருக்கலாம். சிலரால் 
கேட்க முடியாமல் இருக்கலாம். 
ஆனால் எங்கள் மன உறுதியை 
எந்த ஊனமும் முடக்க முடியாது. 
எங்கள் உடலில் குறை இருக்க­
லாம்; எங்கள் உள்ளத்தில் குறை 
இல்லை. எங்கள் உரிமைக்காக 
த�ொடர்ந்து குரல் க�ொடுப்போம். 
அதுதான் இந்தக் கூட்டத்தின் உறு­
தியான நிலைப்பாடு.

அன்புடைய த�ோழர்களே,
ம ா ற் று த் தி ற னா  ளி க ளி ன் 

வாழ்க்கை எளிதானதல்ல. சாதா­
ரண மனிதர்கள் இயல்பாகச் செய்­
யக்கூடிய ஒவ்வொரு செயலையும் 
செய்வதற்கு, நாங்கள் பல மடங்கு 
அதிகமான முயற்சி எடுக்க வேண்­
டியிருக்கிறது.

நானே கடந்த இரண்டு மாதங்க­
ளாக கடுமையான முதுகுவலியால் 
அவதிப்பட்டு வருகிறேன். இன்றும் 
இந்த மேடையில் நிற்பது எனக்கு 
வலிய�ோடு கூடிய ஒன்றுதான். 
ஆனால், என் உடல் வலியை விட 
சபரிவர்மனின் மரண வலி பெரி­
யது. ஒரு தாயின் கண்ணீரை விட 

என் வேதனை பெரியதல்ல. அத­
னால்தான் அந்த வலியை மறந்து 
இன்று உங்கள்முன் நிற்கிறேன்.

சபரிவர்மனின் தாய் என்ன 
நினைத்திருப்பார்? தன் மாற்றுத்தி­
றனாளி மகனை உயிராக வளர்த்த 
அந்தத் தாயின் இதய வேத­
னையை எந்த வார்த்தைகளாலும் 
விவரிக்க முடியுமா? அவர் அடியடி­
யாக தாக்கப்பட்டப�ோது, ஒரு­
வேளை அவரது தங்கை பார்த்தி­
ருந்தால் “என் அண்ணனை 
அடிக்காதீர்கள்” என்று கதறியிருப்­
பார். அந்தக் கதறலை யார் கேட்­
பார்கள்? அந்தக் கண்ணீருக்கு 
யார் பதில் ச�ொல்வார்கள்?

இந்தப் ப�ோராட்டம் ஒரு குடும்­
பத்திற்கான ப�ோராட்டமல்ல. ஒவ்­
வ�ொரு மாற்றுத்திறனாளியின் உயி­
ருக்கும் மரியாதை வேண்டும் 
என்பதற்கான ப�ோராட்டம்.

இன்று சிலருக்கு மாற்றுத்திற­
னாளிகள் என்றால் பலவீனமான­
வர்கள் என்று த�ோன்றலாம் . 
ஆனால் நினைவில் க�ொள்ளுங்­
கள்; எங்கள் உடலில் குறை இருக்க­
லாம், எங்கள் மன உறுதியில் 
ஊனம் இல்லை. எங்களை மிரட்ட­
லாம்; ம�ௌனப்படுத்த முடியாது. 
எங்களை ஒடுக்க முயற்சிக்கலாம்; 
எங்கள் உரிமைக் குரலை அடக்க 
முடியாது.  கடந்த ஆட்சியில் திரா­
விட முன்னேற்ற கழகம்,  மாற்றுத்தி­
ற னா  ளி  க ளு க்காக     பல  
முக்கியமான திட்டங்களைச் செயல்­
படுத்தியுள்ளது. ஆயிரக்கணக்­
கான மின்சார சக்கர நாற்காலிகள் 
வழங்கப்பட்டுள்ளன. மாற்றுத்திற­
னாளிகள் சுதந்திரமாகச் செல்லும் 
வகையில் பல்வேறு உதவித் திட்­
ட ங்கள்    ந டை  மு றைப்ப    
டுத்தப்பட்டுள்ளன. அவை வெறும் 
நலத்திட்டங்கள் அல்ல; மனிதர்க­
ளி ன்  சு ய ம ரி  ய ாதையை     
மீட்டெடுக்கும் முயற்சிகள்.

ஆனால், ஒரு மாற்றுத்திறனா­
ளியின் உயிருக்கு மதிப்பு இல்லாத 
நிலை உருவாகிவிட்டால், அந்த 
நலத்திட்டங்களின் அர்த்தமே கேள்­
விக்குறியாகிவிடும்.
சப­ரி­வர்மன் மர­ணத்­திற்கு

வெளிப்ப­டை­யான ­
விசா­ரணை தேவை!

எனவே, சபரிவர்மனின் மரணத்­
திற்கு முழுமை யான, வெளிப்படை­
யான விசாரணை நடத்தப்பட 
வேண்டும். குற்றவாளிகள் யாராக 

இருந்தாலும் சட்டத்தின் முன் நிறுத்­
தப்பட வேண்டும். அதுவே நீதிக்­
கும், மனிதநேயத்திற்கும் உரிய 
பதிலாக இருக்கும்.

இன்று நாம் கேட்பது பழிவாங்­
கலை அல்ல; நீதியை. க�ோபத்தை 
அல்ல; மனிதநேயத்தை. இரக்­
கத்தை அல்ல; உரிமையை.

அன்பிற்குரிய த�ோழர்களே,
ம ா ற் று த் தி ற னா  ளி க ளி ன் 

உரிமை என்பது பரிதாபத்தின் 
அடிப்படையில் வழங்கப்படும் 
சலுகை அல்ல. அது இந்திய அரசி­
யலமைப்பும், மாற்றுத்திறனாளி­
கள் உரிமைகள் சட்டமும் உறுதி 
செய்துள்ள அடிப்படை மனித உரி­
மையாகும்.

மாற்றுத்திறனாளிகளுக்கான 
நான்கு சதவீத இட ஒதுக்கீடு என்­
பது வெறும் தேர்தல் வாக்குறுதி­
யாக பேசப்படும் ஒரு ச�ொல் அல்ல. 
அதற்குப் பின்னால் சட்டமும், நிர்­
வாகமும், பணியிட அடையாளப்ப­
டுத்தலும், சம வாய்ப்பும் இருக்கின்­
றன. அந்த அமைப்பைப் புரிந்து 
க�ொள்ளாமல் “நாங்கள் நடைமு­
றைப்படுத்துவ�ோம் ”  என்று திரு 
விஜய் அவர்கள் கூறுவது ப�ோதாது; 
அதன் ஆழத்தையும் ப�ொறுப்பை­
யும் உணர வேண்டும்.

உள்ளபடியே மாற்றுத்திறனா­
ளிகளின் துறையை திரு விஜய் 
அவர்கள் வைத்திருக்க தகுதியற்ற­
வராய் இருக்கிறார்.  ஏனென்றால் 
மாற்றுத்திறனாளிகளின் உரிமைக­
ளைப் பாதுகாக்க வேண்டிய துறை­
களும், சட்டத்தை அமல்படுத்த 
வேண்டிய அமைப்புகளும், மனித­
நேயத்துடன் செயல்பட வேண்டிய 
ப�ொறுப்பு உடையவை. குறிப்பாக, 
காவல்துறையினர் மாற்றுத்திறனா­
ளிகளை கையாளும் ப�ோது கூடு­
தல் ப�ொறுப்பும், கூடுதல் உணர்வும் 
க�ொண்டிருக்க வேண்டும். அது சட்­
டத்தின் கட்டாயமும், மனிதநேயத்­
தின் அடையாளமும் ஆகும்.

சபரிவர்மனின் மரணம் குறித்து 
முழுமையான உண்மைகள் வெளி­
வ ர  வே  ண் டு ம் .  அ வ ர து 
குடுமப்த்திற்கு உரிய நீதி கிடைக்க 
வேண்டும். அவரது மனைவிக்கு 
அரசு வேலை வழங்கி வாழ்வாதார 
பாதுகாப்பு வழங்கப்பட வேண்டும். 
அவரது தாயிடம் அரசு ஆறுதல் 
தெரிவிக்க வேண்டும். இவை எங்க­
ளின் க�ோரிக்கைகள் மட்டுமல்ல; 
மனிதநேயத்தின் குரல்.

பத்திரிகை நண்பர்களே,
இந்தப் ப�ோராட்டத்தை ஒரு 

நாள் செய்தியாக மட்டும் பார்க்க 
வேண்டாம். இது ஆயிரக்கணக்­
கான மாற்றுத்திறனாளிகளின் 
வாழ்க்கை, பாதுகாப்பு, மரியாதை 
மற்றும் உரிமை பற்றிய கேள்வியா­
கும். இந்தக் குரலை மக்களிடம் 
க�ொண்டு சேர்ப்பது உங்கள் சமூகப் 
ப�ொறுப்பாகும்.

நீதிக்கா­கப் ப�ோரா­டத் தயார்!
என் அன்பு மாற்றுத்திறனாளித் 

த�ோழர்களே,
இன்று இங்கே நாம் எழுப்பிய 

குரல் இந்த மேடைய�ோடு முடிவடை 
யாது. இனி ஒரு மாற்றுத்திறனா­
ளிக்கு அநீதி நடந்தால், அவர் தனி­
யாக நிற்க வேண்டியதில்லை. 
அவருக்குப் பின்னால் ஒரு இயக்­
கம் இருக்கிறது; திராவிட முன்­
னேற்றக் கழகத்தின் மாற்றுத்திற­
னாளிகள் அணி இருக்கிறது; 
நீதிக்காக ப�ோராடத் தயாரான ஆயி­
ரக்கணக்கான மாற்றுத்திறனாளி­
கள் இருக்கிறார்கள்.

இன்று நாம் சபரிவர்மனுக்காக 
குரல் க�ொடுக்கிற�ோம். ஆனால் 
உண்மையில், நாளை எந்த மாற்­
றுத்திறனாளியும் இப்படிப்பட்ட 
க�ொடுமைக்கு ஆளாகக் கூடாது 
என்பதற்காகத்தான் இந்தக் குரல்.

ஒரு மாற்றுத்திறனாளியின் 
உயிர் மலிவானதல்ல. ஒரு மாற்றுத்­
திறனாளியின் கண்ணீர் யாருக்கும் 
தெரியாமல் ப�ோகாது. ஒரு மாற்றுத்­
திறனாளியின் உரிமை யாருடைய 
தயவாலும் வழங்கப்படுவது அல்ல; 
அது இந்த நாட்டின் சட்டம் உறுதி 
செய்த உரிமை.

சபரிவர்மனுக்கு நீதி கிடைக்கும் 
வரை நாங்கள் ஓயமாட்டோம். மாற்­
றுத்திறனாளிகளின் பாதுகாப்பும், 
மரியாதையும் உறுதி செய்யப்படும் 
வரை எங்கள் ப�ோராட்டம் த�ொட­
ரும்.

எங்கள் கைகள் பலவீனமாக 
இருக்கலாம்; ஆனால் எங்கள் குரல் 
பலவீனமல்ல.

எங்கள் கால்கள் மெதுவாக 
நடக்கலாம்; ஆனால் நீதியை ந�ோக்­
கிய எங்கள் பயணம் ஒருப�ோதும் 
நின்றுவிடாது.

எங்கள் உடலில் ஊனம் இருக்க­
லாம்; ஆனால் எங்கள் உள்ளத்தில் 
உறுதியும் தன்னம்பிக்கையும் நீதிக்­
கான தாகமும் நிறைந்திருக்கிறது.

சபரிவர்மனுக்கு நீதி கிடைக்கும் 
வரை எங்கள் குரல் ஓயாது.

மாற்றுத்திறனாளிகளின் மரி­
யாதை காக்கப்படும் வரை எங்கள் 
ப�ோராட்டம் நிற்காது.

நீதி வெல்லும். மனிதநேயம் 
வெல்லும். மாற்றுத்திறனாளிக­
ளின் உரிமை வெல்லும்.

இவ்வாறு அக்கண்டன ஆர்ப்­
பாட்டத்தில் ப�ோராசிரியர் டி.எம்.
என். தீபக் குறிப்பிட்டார்.

இந்தக் கண்டன ஆர்ப்பாட்டத்­
தில் கழக மாற்றுத்திறனாளிகள் 
அணியின் மாநில துணைச் செய­
லாளர்கள் கருணா கரன், எழிலன், 
வசந்தம் ஜெயராமன், வேங்கை 
வெங்கடேஷ், அம்பாள் குமார், ராஜ்­
குமார், ராதிகா உள்பட அவ்வணி­
யின் ஏராளமான நிர்வாகிகள் 
கலந்து க�ொண்டனர். 

மாற்­றுத் திற­னா­ளி­கள் நலத்­து­றையை கவ­னிக்­கும் அரு­க­தையை முதல்வர் விஜய் இழந்து விட்டார்!

மாற்­றுத் திற­னா­ளி­ சப­ரி­வர்மன் படு­க�ொலை – முதல்வர் விஜய் கள்ள மவு­னம்!
கழக மாற்­றுத் திற­னா­ளி­கள் அணிச் செய­லா­ளர் பேரா­சி­ரி­யர் டி.எம்.என்.தீபக் கண்ட­னம்!

திருவள்ளூர், ஜூலை 21–
தமிழகத்தில் சட்டம்–ஒ­

ழுங்கு நிலை த�ொடர்ந்து 
சீர்குலைந்து வருவதாக 
எதிர்க்கட்சிகள் குற­᝾ம் 
சாட்டி வரும் நிலையில், 
தற்போது சட்டத்தை 
நிலைநாட்டச் சென்ற 
காவல்துறை அதிகாரியே 
அரிவாளால் வெட்டப்­
பட்ட சம்பவம் பெரும் 
அதிர்ச்சியை ஏற்படுத்தியுள்­
ளது. குற­᝾வாளிகளை 
கைது செய்யும் பணியில் 
ஈடுபட்டிருந்த உதவி ஆய்­
வாளர் தலையில் பலத்த 
வெட்டுக்­காயம் அடைந்து 
மருத்துவமனையில் அனும­
திக்கப்பட்ட சம்பவம், 
காவல் துறையினர் மத்தியி­
லும் கடும் அதிர்வலை­
களை ஏற்படுத்தியுள்ளது.

சென்னை வில்லிவாக்கம் 
காவல் நிலையத்தின் சரித்­
திர பதிவேடு குற­᝾வாளி 
யான பூபாலன், திரு வள்­
ளூர் மாவட்டம் அத்திப்­
பட்டு பகுதியில் பதுங்கியி­
ருப்பதாக சென்னை 
ப�ோதைப்பொருள் தடுப்பு 
பிரிவு (ANIU) ப�ோலீசாருக்கு 
ரகசிய தகவல் கிடைத்தது. 
இதையடுத்து செல்போன் 
சிக்னல் உள்ளிட்ட 
த�ொழில்நுட்ப ஆதாரங்­
களை பயன்படுத்தி அவரை 
கைது செய்ய தனிப்படை 
ப�ோலீசார் விரைந்தனர்.

ப�ோதை     ப ்பொ   ரு ள் 

தடுப்பு பிரிவு உதவி ஆய்வா­
ளர் வெங்கடேஷ் மற்றும் 
மற்றொரு காவலர், பூபா­
லன் பதுங்கியிருந்ததாகக் 
கூறப்படும் வீட்டிற்குள் 
சென்று கைது செய்ய 
முயன­᝾னர். அப்போது 
முன்கூட்டியே திட்ட 
மிட்டு பதுங்கியிருந்த பூபா­
லன் மற்றும் அவரது கூட்­
டாளிகள், திடீரென அரி­
வாள்களுடன் ப�ோலீசாரை 
ந�ோக்கி தாக்குதல் நடத்தி­
னர்.

இந்த க�ொடூர தாக்குத­
லில் உதவி ஆய்வாளர் 
வெங்கடேஷின் தலையில் 
பலத்த வெட்டுக்­காயம ்ஏற்­
பட்டது. ரத்த வெள்ளத்­
தில் சரிந்த அவரை உடன­
டியாக சக ப�ோலீசார் மீட்டு 
மீஞ்சூரில் உள்ள தனியார் 
ம ரு த் து வ ம னை  க் கு 
க�ொண்டு சென்று சிகிச்­
சைக்­காக அனுமதித்தனர். 
தாக்குதல் நடத்திய குமப்ல் 
சம்பவ இடத்திலிருந்து 
கணநேரத்தில் தப்பிச் சென்­
றது.

இந்த சம்பவம் குறித்து 
தகவல் கிடைத்தவுடன் 
செங்குன­᝾ம் துணை 
ஆணையர் மகேஸ்வரி 
தலைமையில் மூத்த காவல்­
துறை அதிகாரிகள் சம்பவ 
இடத்துக்கு விரைந்து 
சென்று ஆய்வு மேற்­
க�ொண்டனர். அப்பகுதி­
யில் ப�ொருத்தப்பட்டிருந்த 

கண்­காணிப்பு கேமராக்க­
ளின் காட்சிகள் சேகரிக்கப்­
பட்டு ஆய்வு செய்யப்­
பட்டு வருகின­᝾ன.

முதற்கட்ட விசாரணை 
யில், சரித்திர பதிவேடு குற்­
றவாளியான பூபாலன் 
அண்மையில் அத்திப்பட்டு 
பகுதியில் வாடகை வீடு 
எடுத்து பதுங்கியிருந்தது 
தெரியவந்துள்ளது. அவர் 
மற்றும் அவரது கூட்டாளி­
கள் எந்த வழியாக தப்பிச் 
சென­᝾னர் என்பது குறித்து 
ப�ோலீசார் தீவிர விசா­
ரணை நடத்தி வருகின­᝾­
னர்.

சிகிச்சை பெற்று திரும்­
பிய உதவி ஆய்வாளர் 
வெங்கடேஷ், மீஞ்சூர் 
காவல் நிலையத்தில் 
அளித்த புகாரின் பேரில், 
க�ொலை முயற்சி, அரசு 
ஊழியரை பணி செய்ய 
விடாமல் தாக்குதல், ஆபத்­
தான ஆயுதங்களால் 
க�ொடுங்­காயம் ஏற்படுத்து­
தல் உள்ளிட்ட பல்வேறு 
பிரிவுகளின் கீழ் வழக்குப்ப­
திவு செய்யப்பட்டுள்ளது. 
பல்வேறு தனிப்படைகள் 
அமைக்கப்பட்டு குற­᝾ வா­
ளிகளை கைது செய்ய தீவிர 
தேடுதல் வேட்டை நடை­
பெற்று வருகிறது.

சட்டத்தை காக்கும் 
காவல்துறையினரே குற­᝾­
வாளிகளின் அரிவாளுக்கு 
இலக்­காகும் நிலை ஏற்பட்­

டிருப்பது, மாநிலத்தின் சட்­
டம்–ஒழுங்கு குறித்து கடும் 
கேள்விகளை எழுப்பியுள்­
ளது. காவல்துறையினர் 
உயிரைப் பணயம் வைத்து 
குற­᝾வாளிகளை பிடிக்கச் 
செல்லும் சூழலில் கூட 
அவர்களுக்கு ப�ோதிய 
பாதுகாப்பு இல்லையா 
என்ற கேள்வி ப�ொதுமக்­
கள் மத்தியிலும் எழுந்­
துள்ளது.

“சட்டத்தை அமல்படுத்­
தும் காவல்துறையின­
ருக்கே பாதுகாப்பு அளிக்க 
முடியாத நிலை ஏற்பட்டி­
ருந்தால், சாதாரண ப�ொது­
மக்களின் பாதுகாப்பு எந்த 
நிலையில் இருக்கும் என்ற 
கேள்வி தவிர்க்க முடியாத­
தாகிறது. சரித்திர பதிவேடு 
குற­᝾வாளிகள் ப�ோலீசா­
ரையே அரிவாளால் தாக்கி­
விட்டு தப்பிச் செல்லும் 
அளவுக்கு துணிச்சல் பெற்­
றிருப்பது, மாநிலத்தில் சட்­
டம்–ஒழுங்கு சீர்குலைந் 
துள்ளதாக ப�ொது மக்கள் 
சமூக ஆர்வலர்கள் குற­᝾ம்­
சாட்டுகின­᝾ன. 

குற­᝾வாளிகளுக்கு அச்ச­
மில்லாத சூழல் உருவாகி­
யுள்ளது என்றும், சட்டத்­
தின் மீதான மரியாதையை 
மீட்டெடுக்க அரசு உடன­
டியாக உறுதியான நடவ­
டிக்கை எடுக்க வேண்டும் 
என்றும் அவர்கள்  வலியு­
றுத்துகின­᝾னர்.

மீஞ்­சூர் அருகே சரித்­திர குற்ற­வா­ளியை பிடிக்கச் சென்ற 

உதவி ஆய்வா­ளர் தலை­யில் க�ொடூர அரி­வாள் வெட்டு! 
குற்ற­வா­ளி­கள் தப்­பி­ய�ோட்டம்! அரி­வா­ளுக்கு முன் சர­ண­டைந்த த.வெ.க. ஆட்­சி­யின் சட்டம்–­ஒ­ழுங்கு!

திருப்பூர், ஜூலை 21–
 திருப்பூர் செட்டிபாளை­

யம் பகுதியை சேர்ந்தவர் 
நாகேந்திரகுமார். இவர் 
டெல்லியைச் சேர்ந்த பிர­
காஷ் என்பவருடன் 
இணைந்து நீதிமன­᝾ம் மற்­
றும ்அரசு அலுவலகங்களில் 
வேலை வாங்கித் தருவதா­
கக் கூறி தமிழ்­நாடு முழுவ­
தும ்பலரிடமும ்கல்வித் தகு­
திக்கு ஏற்ப வேலை பெற்றுத் 
தருவதாகக் கூறி ஒவ்வொரு 
நபரிடமும் ரூ.7 லட்சம் 
முதல் ரூ.9 லட்சம் வரை 

பெற்றுள்ளார். 
அவர்களுக்கு சந்தேகம் 

வராத வகையில், நீதிமன்ற 
நடவடிக்கைகள் மற்றும் 
அரசு வேலை த�ொடர்பான 
பயிற்சி வழங்கி, அவர்க­
ளுக்கு மாதந்தோறும் குறிப்­
பிட்ட த�ொகையை ஊதிய­
மாக க�ொடுத்து நம்ப 
வைத்துள்ளனர்.

த�ொடர்ந்து சான்றிதழ் 
சரிபார்ப்பு உள்ளிட்ட பணி­
களையும் மேற்கொண்டுள்­
ளனர். ப�ோலி பணி நியமன 
ஆணைகளையும் வழங்கி­

யுள்ளனர். பணி நியமன 
ஆணை பெற­᝾வர்கள் சம்­
பந்தப்பட்ட இடங்களுக்கு 
சென­᝾ப�ோதுதான், அது 
ப�ோலியான பணி நியமன 
ஆணை என்பது தெரியவந்­
தது. 

இதனால் ம�ோசடியால் 
பா  தி க்க  ப ்பட்ட   வ ர்க  ள் 
செட்டிபாளையம் பகுதி­
யில் உள்ள நாகேந்திரகுமா­
ரின் வீட்டை 
முற்றுகையிட்டு ப�ோராட்­
டத்தில் ஈடுபட்டனர்.

தகவலறிந்து வந்த ப�ோலீ­
சார் அவர்களிடம் புகார் 
அளிக்குமாறு தெரிவித்த­
னர். 

திருப்பூர் மட்டுமின்றி 
தர்மபுரி, கிருஷ்ணகிரி, 
திருப்பத்தூர், தேனி உள்­
ளிட்ட மாநிலம் முழுவதும் 
800-க்கும ்மேற்பட்டவர்களி­
டம் க�ோடிக்கணக்கில் 
ம�ோசடியில் ஈடுபட்டிருப்­
பது தெரியவந்துள்ளது. இது 
த�ொடர்பாகப் ப�ோலீசார் 
தீவிர விசாரணை மேற்­
க�ொண்டு வருகின­᝾னர்.

தமிழ்நாடு முழு­வ­தும் 800 பேரி­டம் 

அரசு வேலை வாங்­கித் தரு­வ­தா­க 
க�ோடிக்க­ணக்­கில் ம�ோசடி! 

திருப்­பூ­ரில் பாதிக்கப்பட்ட­வர்கள் முற்­றுகைப் ப�ோராட்டம்!

பவானி, ஜூலை 21–
சு ற் று ச் சூ ழ லு க் கு 

பாதிப்பு ஏற்படுத்தி வரும் 
எத்தனால் உற்பத்தி 
ஆலையை தடை செய்ய 
க�ோரி அமைச்சர்களின் 
கரை வழிமறித்து கிராம 
மக்கள் ப�ோராட்டம் நடத்தி­
னர். பவானி, அந்தியூர் 
த�ொகுதியில் பல்வேறு திட்­
டங்களை த�ொடங்கி 
வைக்க, வருவாய்த்துறை 
அமைச்சர் செங்கோட்டை­
யன், கைத்தறி துறை 
அமைச்சர் விஜய் பாலாஜி, 
எம்.எல்.ஏ. ஆனந்த் 
ம�ோகன், கலெக்டர் கந்த­
சாமி ஆகிய�ோர் நேற்று 
காலை அமமாபேட்டை 

வந்திருந்தனர். இதனை 
அறிந்த பூனாச்சி, ராமச்சந்­
திராபுரம் பகுதியைச் 
சேர்ந்த 30க்கும் மேற்பட்ட 
ப�ொதுமக்கள், நத்தமேடு 
பிரிவில் தனியார் மரவள்­
ளிக்கிழங்கு, எத்தனால் 
உற்பத்தி ஆலையின் முன்­
பாக அமர்ந்து சாலை மறி­
யலில் ஈடுபட்டனர்.

அப்போது அவ்வழியே 
காரில் வந்த அமைச்சர் 
செங்கோட்டையன், விஜய் 
பாலாஜி ஆகிய�ோரை வழி­
மறித்து அமர்ந்தனர். 
அமைச்சர்களிடம், தனி­
யார் ஆலை வெளியேற்­
றும் கழிவு நீரால் 
சுற்றுச்சூழல் பாதிக்கப்­

பட்டு, ப�ொதுமக்கள் வசிக்க 
முடியாத நிலை ஏற்பட்­
டுள்ளது. 

ஆழ்குழாய் தண்ணீர் 
மாசடைந்து விட்டது. 
ஓடையில் கழிவுநீர் கலக்கி­
றது. காற்று மாசடைந்து 
துர்நாற்றம் வீசுவதால் 
சுவாசக்கோளாறு ஏற்பட்டு 
பலர் உயிரிழந்துள்ளனர்.

சரும ந�ோய்களால் சிறி­
யவர் முதல் பெரியவர் 
வரை பாதிக்கப்பட்டுள்ள­
னர். இதுகுறித்து, பல­
முறை புகார் தெரிவித்தும் 
இதுவரை எவ்வித நடவ­
டிக்கையும் எடுக்கப்பட­
வில்லை. 

இவ்விவகாரத்தில் உட­

னடியாக நடவடிக்கை 
எடுக்கக் க�ோரி விடுத்தனர். 
இதனை த�ொடர்ந்து 
அமைச்சர்கள் செங்கோட்­
டையன், விஜய் பாலாஜி 
ஆகிய�ோர் மறியலில் ஈடு­
பட்டோரிடம் பேச்சு­
வார்த்தை நடத்தினர். 

இது குறித்து, முதல­
மைச்சரின் கவனத்திற்கு 
க�ொண்டு சென்று உரிய 
நடவடிக்கை எடுப்பதாக 
தெரிவித்தனர். 

இதனால், ப�ொதுமக்கள் 
ப�ோராட்டத்தை கைவிட்டு 
கலைந்து சென்றனர். 
இப்போராட்டத்தால் சுமார் 
ஒரு மணி நேரம ்அப்பகுதி­
யில் பரபரப்பு நிலவியது. 

காற்று மாசு ஏற்பட்டு சுவாசக் க�ோளாறால் பலர் உயிரிழப்பு!

எத்தனால் உற்பத்தி ஆலையால் சுற்றுச்சூழல் பாதிப்பு!
அந்­தி­யூரில் அமைச்சர்களின் கார் முன்பு மக்கள் மறியல் ப�ோராட்டம்!


